ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված միջոցների 2022 թվականի հունվարի 1-ի դրությամբ մնացորդից Հակակոռուպցիոն դատարանի գործունեության իրականացման նպատակով անհրաժեշտ շենքային պայմանների ապահովումը։
2․Ընթացիկ իրավիճակը, խնդիրները և առաջարկվող կարգավորման բնույթը
«Հայաստանի Հանրապետության դատական օրենսգիրք» 2018 թվականի փետրվարի 7-ի ՀՕ-95-Ն սահմանադրական օրենքի (այսուհետ` Օրենք) 25-րդ հոդվածի 3-րդ մասի համաձայն՝ 
«Հակակոռուպցիոն դատարանը գործում է առնվազն 15 դատավորի թվակազմով, որից առնվազն 10-ը պետք է լինեն կոռուպցիոն հանցագործությունների քննության գործերով մասնագիտացմամբ, իսկ առնվազն 5-ը՝ հակակոռուպցիոն քաղաքացիական գործերով մասնագիտացմամբ դատավորներ»: 
Օրենքի 28.1-րդ հոդվածի 1-ին և 2-րդ մասերի համաձայն՝ 
«1.Վերաքննիչ քրեական դատարանում կոռուպցիոն հանցագործությունների գործերով բողոքարկման ենթակա դատական ակտերը վերանայում են վերաքննիչ քրեական դատարանի առնվազն 6 թվակազմով առանձին դատավորներ: 
2.Վերաքննիչ քաղաքացիական դատարանում հակակոռուպցիոն քաղաքացիական գործերով բողոքարկման ենթակա դատական ակտերը վերանայում են վերաքննիչ քաղաքացիական դատարանի առնվազն 6 թվակազմով առանձին դատավորներ»:
Օրենքի 30-րդ հոդվածի 2-րդ մասի համաձայն՝ 
«2. Վճռաբեկ դատարանում գործում են՝
1) քրեական պալատը՝ 6 դատավորի թվակազմով.
2) քաղաքացիական պալատը՝ 7 դատավորի թվակազմով.
3) վարչական պալատը՝ 5 դատավորի թվակազմով.
4) հակակոռուպցիոն պալատը՝ 10 դատավորի թվակազմով»:
Հակակոռուպցիոն դատարանի դատավորների թեկնածուների ցուցակի կազմման համար Օրենքով նախատեսված բոլոր գործընթացներն արդեն ավարտվել են և հակակոռուպցիոն դատարանի դատավորների թեկնածություններն արդեն կարող են ներկայացվել ՀՀ նախագահին՝ նշանակման նպատակով:
Վերաքննիչ քաղաքացիական և քրեական դատարանների առաջխաղացման ենթակա համապատասխան մասնագիտացման դատավորների թեկնածուների ցուցակում ընդգրկված անձանց ուսուցումը և փորձաշրջանն իրականացվում են «Արդարադատության ակադեմիայի մասին» օրենքով և Ակադեմիայի կառավարման խորհրդի որոշմամբ սահմանված կարգով՝ երկամսյա ժամկետում, որն ավարտվում է 11.07.2022թ.: 
Այսինքն, այս անձանց թեկնածությունները ևս 2022թվականի հուլիսի 11-ից հետո կարող են ներկայացվել ՀՀ նախագահին՝ նշանակման նպատակով:
Վերը թվարկված դատարանների դատավորների աշխատանքային պատշաճ պայմանների ապահովման, հակակոռուպցիոն քաղաքացիական գործերի և կոռուպցիոն հանցագործությունների վերաբերյալ քրեական գործերի քննության համար անհրաժեշտ դատական նիստերի դահլիճների, կալանավորված անձանց խցերի ձևավորման, ինչպես նաև՝ դատարանների բաց և փակ գոտիների առանձնացման անհրաժեշտությամբ պայմանավորված՝ անհետաձգելի կարիք է առաջացել վերը նշված սեղմ ժամկետներում ստորև թվարկված վարչական շենքերում կատարել ընթացիկ նորոգման աշխատանքներ։
Կոռուպցիոն հանցագործությունների գործերով բողոքարկման ենթակա դատական ակտերը վերանայող վերաքննիչ քրեական դատարանի 6 դատավորները, հակակոռուպցիոն քաղաքացիական գործերով բողոքարկման ենթակա դատական ակտերը վերանայող վերաքննիչ քաղաքացիական դատարանի 6 դատավորները և համապատասխան աշխատակազմերի աշխատակիցները տեղակայվելու են Երևան քաղաքի Գարեգին Նժդեհի 23/1 հասցեում գտնվող՝ վարչական շենքում:
Վճռաբեկ դատարանի 10 դատավորի թվակազմով հակակոռուպցիոն պալատը, վճռաբեկ դատարանի 5 դատավորի թվակազմով վարչական պալատը և  համապատասխան աշխատակազմերի աշխատակիցները տեղակայվելու են Երևան քաղաքի Վազգեն Սարգսյան 5 հասցեում գտնվող ՀՀ վճռաբեկ դատարանի վարչական շենքում, իսկ ՀՀ հակակոռուպցիոն դատարանի 12 դատավորներն ու դատարանի աշխատակազմը տեղակայվելու են Երևան քաղաքի Թբիլիսյան խճուղի 3/9 հասցեում գտնվող վարչական շենքում:
Այդ նպատակով Դատական կարգադրիչների ծառայության կենտրոնական մարմինը՝ Երևան քաղաքի Վազգեն Սարգսյան 5 հասցեում գտնվող ՀՀ վճռաբեկ դատարանի վարչական շենքից, ինչպես նաև Դատական դեպարտամենտի արխիվային փաստաթղթերի պահպանման բաժնի և դատարանների արխիվը՝ Երևան քաղաքի Թբիլիսյան խճուղի 3/9 հասցեում գտնվող վարչական շենքից  Երևան քաղաքի Աջափնյակ համայնքի, Բաշինջաղյան 100 հասցեում գտնվող 2-րդ մասնաշենքի 1-ին ու 2-րդ հարկերում տեղակայելու անհրաժեշտություն է առաջացել:
 	Վերոգրյալով պայմանավորված՝ Երևան քաղաքի Վազգեն Սարգսյան 5 հասցեում տեղակայված ՀՀ վճռաբեկ դատարանի վարչական շենքում, Երևան քաղաքի Թբիլիսյան խճուղի 3/9 հասցեում գտնվող վարչական շենքում, Երևան քաղաքի Աջափնյակ համայնքի, Բաշինջաղյան 100 հասցեում գտնվող 2-րդ մասնաշենքի 1-ին ու 2-րդ հարկերի տարածքում, ինչպես նաև՝ Երևան քաղաքի Գարեգին Նժդեհի 23/1 հասցեում գտնվող՝ վարչական շենքում անհետաձգելի կարիք է առաջացել ընթացիկ նորոգման աշխատանքներ կատարելու և այդ աշխատանքները ձեռքբերելու մեկ անձից գնման ընթացակարգով:
Շինարարական աշխատանքներ կատարելու նպատակով կազմվել են թերությունների ակտեր, ծավալաթերթ նախահաշիվներ, իսկ Երևան քաղաքի Թբիլիսյան խճուղի 3/9 հասցեում գտնվող վարչական շենքի շինարարական աշխատանքների կատարման համար առկա են փորձաքննություն անցած նախագիծ և նախագծանախահաշվային փաստաթղթեր:
[bookmark: _GoBack]Հակակոոուպցիոն դատարանի գործելու մեկնարկի սեղմ ժամկետով պայմանավորված Հայաստանի Հանրապետության կառավարության որոշման նախագծով նախատեսվում է վերը նկարագրված ընթացիկ նորոգման աշխատանքները ձեռք բերել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա, Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին հավելվածով հաստատված՝ «Գնումների գործընթացի կազմակերպման» կարգի 23-րդ կետի 5-րդ ենթակետի «բ» պարբերության պահանջներին համապատասխան՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա» պարբերության, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
Միաժամանակ առաջարկվում է.
Երևան քաղաքի Թբիլիսյան խճուղի 3/9 հասցեում գտնվող վարչական շենքի ընթացիկ նորոգման աշխատանքների կատարման համար դիմել «Բաղրամյանշին» ԲԲԸ-ին,
Երևան քաղաքի Վազգեն Սարգսյան 5 հասցեում տեղակայված ՀՀ վճռաբեկ դատարանի վարչական շենքի ընթացիկ նորոգման աշխատանքների կատարման համար դիմել «ԱԳԱԹ 777» ՍՊԸ-ին,
Երևան քաղաքի Գարեգին Նժդեհի 23/1 հասցեում գտնվող վարչական շենքի ընթացիկ նորոգման աշխատանքների կատարման համար դիմել «ԱԳԱԹ 777» ՍՊԸ-ին,
Երևան քաղաքի Աջափնյակ համայնքի, Բաշինջաղյան 100 հասցեում գտնվող 2-րդ մասնաշենքի 1-ին ու 2-րդ հարկերի ընթացիկ նորոգման աշխատանքների կատարման համար դիմել «ԱԳԱԹ 777» ՍՊԸ-ին:
Հարկ է ընդգծել, որ մեկ անձից գնման ընթացակարգով գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման հրատապության անհրաժեշտությունը առաջացել է հիմք ընդունելով նաև այն հանգամանքը, որ գնումը էլեկտրոնային ձևով կազմակերպելու ընթացքում անխուսափելի են գնման գործընթացները, որի ժամկետների հանրագումարը կազմում է ավելի քան 35 աշխատանքային օր: Անհրաժեշտ է հաշվի առնել նաև՝ գնման ընթացակարգին որևէ մասնակցի կողմից հայտ չներկայացնելու և գնման ընթացակարգը չկայացած հայտարարելու ռիսկը,  այդ իսկ պատճառով՝ գնման գործընթացն առավել արագ կազմակերպելու համար Հայաստանի Հանրապետության կառավարության որոշման նախագծով նախատեսվում է գնումը կազմակերպել  մեկ անձից հիմք ընդունելով «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետով նախատեսված դրույթը:
3.Ակնկալվող արդյունքը
Նախագծի ընդունման արդյունքում կապահովվի Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին Հակակոռուպցիոն մասնագիտացված դատարանի գործունության համար պահանջվող շենքային պայմանների ապահովումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3, 5․5 կետերին, մասնավորապես, ապահովում է դատարանների շենքային պայմանների և տեխնիկական հագեցվածության կատարելագործումը՝ պայմանավորված հատկապես դատավորների թվի ավելացմամբ, անմիջականորեն առնչվում է դատաիրավական բարեփոխումների 2018-2023թթ. ռազմավարությանը, Հայաստանի Հանրապետության հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին։

